
ADDENDA AO CONVENIO DE COLABORAFIéN ENTRE A CONSELLERIA DE EMPREGO,
COMERCIO E EMIGRACION, A DEPUTACION PROVINCIAL DE OURENSE E O CONCELLO
DE XINZO DE LIMIA PARA A MELLORA DA PRAZA DE ABASTOS

MEMORIA XUSTIFICATIVA

Ao abeiro do establecido no artigo 4.f) da Resolucién do 8 de abril de 1991 pola que se fai publico o
Acordo de Consello da Xunta de Galicia, do 27 de marzo de 1991, sobre convenios de cooperacion
con outros entes publicos e de colaboracién con particulares (DOG num. 82, do 30.04.1991),
emitese a presente memoria coa finalidade de xustificar a ampliacién do prazo do periodo de
realizacion dos gastos subvencionables e da sua xustificaciéon do convenio de colaboracion
subscrito o 21 de maio de 2026 entre a Conselleria de Emprego, Comercio e Emigracién, a
Deputacién Provincial de Ourense e o Concello de Xinzo de Limia para a execucién do proxecto
de mellora da praza de abastos, coa finalidade de acadar o selo de Mercado Excelente, por un
importe total de douscentos nove mil oitocentos trinta e catro euros con trinta e oito
céntimos (209.834,38 €), IVE incluido.

I.- MARCO COMPETENCIAL E HABILITACION NORMATIVA

1.1. Competencias da Conselleria de Emprego, Comercio e Emigracion

A Conselleria de Emprego, Comercio e Emigracién é o 6rgano encargado de exercer as
competencias que en materia de comercio interior o artigo 30.1.4 do Estatuto de autonomia de
Galicia atrible a nosa comunidade auténoma segundo o Decreto 42/2024, do 14 de abril, polo que
se establece a estrutura orgdnica da Xunta de Galicia e o Decreto 49/2024, de 22 de abril, polo que
se fixa a estrutura organica das consellerias da Xunta de Galicia.

O Decreto 147/2024, do 20 de maio, polo que se establece a estrutura organica da Conselleria de
Emprego, Comercio e Emigracion dispon que lle corresponde a Direccién Xeral de Comercio e
Consumo a planificacién, a coordinacion e o control das competencias da conselleria en materia de
comercio interior. Dentro destas cabe sinalar, especificamente, a promocién, o fomento, a
modernizacion e o desenvolvemento do comercio, a programacion e xestién de axudas
destinadas a estes fins e o impulso do asociacionismo comercial e da asistencia técnica
comercial en colaboracion con outras institucions e entidades.

1.2. Competencias da Deputacion Provincial de Ourense

A Deputacion Provincial de Ourense, en adiante, a deputacion, é unha institucion publica local
de ambito provincial que ten como fins propios e especificos garantir os principios de
solidariedade e equilibrio intermunicipais e asegurar a prestacion integral e adecuada dos
servizos de competencia municipal, participando na coordinaciéon da Administracion local coa
da Comunidade Auténoma e a do Estado.

Ao respecto, a Lei 7/1985, do 2 de abril, reguladora das Bases do Réxime Local e a Lei 5/1997, do
22 de xullo, de Administracién Local de Galicia habilitan as deputacions provinciais para
prestar asistencia e cooperaciéon economica, técnica e xuridica aos concellos da provincia,
especialmente para garantir a prestacion integral e adecuada dos servizos de competencia
municipal.

En particular, o artigo 36.1b) e c) da Lei 7/1985, do 2 de abril, atrible as deputacidns provinciais
a asistencia e cooperacion econdmica, técnica e xuridica aos municipios, asi como a
cooperacién no fomento do desenvolvemento econémico e social no ambito provincial. Asi
mesmo, o artigo 57 da devandita lei prevé a utilizacién dos convenios de cooperaciéon como
instrumento para articular a colaboracién entre administracions publicas.

No ambito autondmico, o artigo 198 da Lei 5/1997, do 22 de xullo, habilita expresamente as
deputacions provinciais para subscribir cos concellos convenios de cooperacion para a execucion
de obras, a prestacion de servizos e a concesidn de subvencidns, co fin de garantir a prestacién
integral dos servizos municipais. Pola sua banda, os artigos 114 e 115 da mesma lei recofiecen a
competencia das deputacidns para prestar asistencia econdémico-financeira e técnica aos
concellos, incluindo a cooperacidn na realizacion de obras e servizos municipais e a elaboracion de
proxectos e direccidon de obras.

1.2. Competencias do Concello de Xinzo de Limia

O Concello de Xinzo de Limia, en adiante, o concello, conforme as competencias atribuidas polo
artigo 25.1 da Lei 7/1985, reguladora das bases do réxime local, e polos artigos 80 e seguintes da
Lei 5/1997, de Administracion Local de Galicia, ten a firme vontade de desenvolver o proxecto de
mellora da praza de abastos, coa finalidade de acadar o selo de Mercado Excelente.

Il.- ANTECEDENTES E XUSTIFICACION DA AMPLIACION DO PRAZO DE XUSTIFICACION

O convenio de colaboracién foi asinado o 21 de maio de 2026 entre a Conselleria de Emprego,
Comercio e Emigracién, a Deputacion Provincial de Ourense e o Concello de Xinzo de Limia
para a execucién do proxecto de mellora da praza de abastos, coa finalidade de acadar o selo
de Mercado Excelente, para a anualidade 2026, por un importe total de douscentos nove mil
oitocentos trinta e catro euros con trinta e oito céntimos (209.834,38 €), IVE incluido.

O 19 de agosto de 2026 o Concello de Xinzo de Limia presenta ante a Direccion Xeral de
Comercio e Consumo unha solicitude para a ampliacién do prazo do periodo de realizaciéon dos
gastos subvencionables mediante a tramitacidon da correspondente addenda sen que isto
supofia un incremento do importe global.

A clausula décimo sequnda do convenio de colaboracién dispon que “O concello podera
solicitar a modificacion das caracteristicas do proxecto subvencionado coa correspondente
modificacion, no seu caso, do contrato de obras nos termos establecidos pola Lei 9/2017, do 8 de
novembro, cun mes de antelacion & data de finalizacion da xustificacion do investimento de
conformidade co disposto no artigo 7 do Decreto 193/2011, do 6 de outubro.

A modificacion poderase autorizar sempre que non dane dereitos de terceiros, respecte o
obxecto da financiacion e as actuacions financiadas, evite actuacions deficientes e incompletas
e se realice no prazo fixado neste convenio (..)”

As devanditas modificacions deberan formalizarse a través da correspondente addenda e
someterse aos requisitos previstos no artigo 35 do Decreto 11/2009, do 8 de xaneiro, polo que
se aproba o Regulamento da Lei 9/2007, do 13 de xufio, de subvencidns de Galicia e no artigo
7.2 do Decreto 193/2011, do 6 de outubro, polo que se regulan especialidades nas subvencions

as entidades locais galegas que dispdn que: “a modificacién poderase autorizar sempre que non
dane os dereitos de terceiros. As bases reguladoras deberan prever os supostos e condicions nas
que se podera modificar a resolucion da concesién, respectando o obxecto da subvencion, as
actividades subvencionadas e evitando actuacions deficientes e incompletas"”.

lll. OBXECTO

A presente memoria ten por obxecto xustificar a ampliacién do prazo de realizacién dos gastos
subvencionables, fixado no convenio ata o 30 de outubro de 2026, ata o 15 de novembro de 2026,
asi como a ampliacion correlativa do prazo de xustificacion, que pasa da data inicialmente prevista
do 4 de novembro de 2026 ao 17 de novembro de 2026, sen que isto implique modificaciéon das
restantes clausulas nin supofa incremento do importe global establecido no convenio.

IV. CONDICIONS ECONOMICAS

A ampliacion do prazo de xustificacién non supdn achegas econémicas por parte da Conselleria
de Emprego, Comercio e Emigracion e da Deputacién Provincial de Ourense.

V. MARCO NORMATIVO E VIXENCIA

A addenda rexeranse polo disposto na Lei 40/2015, do 1 de outubro, de réxime xuridico do sector
publico, asi como polas obrigas de publicidade establecidas na Lei 1/2016, do 18 de xaneiro, de
transparencia e bo goberno.

De acordo co artigo 6 da Lei 9/2017, do 8 de novembro, de contratos do sector publico, a presente
addenda de ampliacion do prazo do periodo de realizacion dos gastos subvencionables e da sua
xustificacién queda excluida do ambito de aplicacién da normativa contractual, polo que se rexera
polas suas propias cldusulas e, con caracter supletorio, polas normas xerais do dereito
administrativo.

A ampliacion do prazo do periodo de realizacion dos gastos subvencionables e da sua
xustificacién producird efectos desde a data da sua sinatura, mantendo inalteradas todas as
demais condicidns e obrigas asumidas polas partes no texto orixinal de 21 de maio de 2026.

A modificacién solicitada non supdn un incremento do importe consignado no convenio, non
dana dereitos de terceiros e seguen concorrendo os mesmos requisitos tidos en conta no
momento da sua subscricién.

Asi mesmo, tendo en conta as prescricions contidas na citada clausula décimo segunda do
convenio de colaboracion e no citado artigo 7.2 do Decreto 193/2011, do 6 de outubro, polo que
se regulan especialidades nas subvencidns as entidades locais galegas, considérase xustificada
a modificacion do convenio proposta polo Concello de Xinzo de Limia porque a dita
modificacion é necesaria para a consecucién do obxecto integro do convenio.

Santiago de Compostela, na data da sinatura electrdnica
O director xeral de Comercio e Consumo
Gabriel Alén Castro

